
NAZARIY ASOSLARI

Bobomuratov Imomqul Islamovich
Termiz davlat universiteti

 
Annotatsiуa: Maqolada statistik ko‘rsatkichlarning mohiyati va ularning parrandachilik sohasida shakllantirish xusussiyat-
lari yoritib beriladi.

Kalit so‘zlar: Oziq-ovqat xavfsizligi,parrandachilik, statistik ko‘rsatkich,statistik ko‘rsatkichlar tizimi, parranda bosh soni, 
o‘rtacha soni,parranda mahsuldorligi, tuxum ishlab chiqarish, parranda go‘shti ishlab chiqarish, aholi turmush darajasi.
Abstraсt: The article describes the essence of statistical indicators and their formation features in the field of poultry 
farming.

Keу words: Food safety, poultry farming, statistical indicator, system of statistical indicators, number of poultry heads, 
average number, poultry productivity, egg production, poultry meat production, standard of living of the population.
Аннотация: В статье раскрыта сущность статистических показателей и особенности их формирования в птице-
водстве.

Ключевые слова: Продовольственная безопасность,птицеводства, статистический показатель, система статисти-
ческих показателей, поголовье птицы, средняя численность, продуктивность птицы, производство яйцо, произ-
водство мяса птицы, уровень жизни населения.

K I R I S H
Statistik tadqiqotlar, uning ko‘lami va maqsadlaridan qat’i nazar, har doim turlicha statistik ko‘rsatkichlarni 

hisoblash va tahlil qilish bilan yakunlanadi. Parrandachilikda ham statistik ko‘rsatkichlar uning faoliyati bilan 
bog‘liq o‘ziga xos xusussiyatlarni hisobga olgan holda statatistik tadqiqotda qo‘llaniladi.

Parrandachilik chorvachilikning muhim tarmog‘i sifatida ushbu tarmoqning holati va rivojlanishini kompleks 
baholash ko‘rsatkichlar tizimi asosida amalga oshiriladi.

Barcha statistik ko‘rsatkichlar to‘plam birliklarini qamrab olish bo‘yicha alohida va umumiy, ifodalanish 
shakliga ko‘ra ─ mutlaq, nisbiy va o‘rtacha ko‘rsatkichlarga bo‘linadi.

Mutlaq ko‘rsatkichlar ommaviy hodisa va jarayonlarning mohiyati va belgilarini ta’riflovchi ko‘rsatkichlarni 
o‘z ichiga oladi. Bu ko‘rsatkichlar uchun xos xususiyat ─ ularni tuzishda statistika bilan bir qatorda boshqa 
fanlar ham qatnashadi, aniqrog‘i ularning ilmiy tushuncha va ta’limotlariga statistika tayanadi. Ushbu toifa 
ko‘rsatkichlariga parrandalar bosh soni, yetishtirilgan tuxum va go‘sht hajmi, mahsulot tannarxi kabi ko‘rsat-
kichlarni kiritish mumkin. Mutlaq statistik ko‘rsatkichlar natura, shartli natura, mehnat, qiymat o‘lchov birliklarida 
ifodalanadi. 

Nisbiy ko‘rsatkichlar ommaviy hodisa va jarayonlarning ichki tuzilishi, o‘zaro munosabatlari va bog‘la-
nishlari hamda rivojlanish intensivliga xos xususiyatlarni ifodalaydi. Bunday toifadagi statistik ko‘rsatkichlarga 
shartnoma rejasining bajarilishi, dinamik ko‘rsatkichlar, tuzilmaviy ko‘rsatkichlar va taqqoslama ko‘rsatkichlarni 
kiritish mumkin. Ular koefitsient, foiz, promille va proditsimille o‘lchov birliklarida ifodalanadi. 

O‘rtacha miqdorlar bir turdagi va xildagi to‘plam birliklarini o‘zgaruvchan belgilar asosida umumlashtirib 
ta’riflovchi miqdorlar tushuniladi. O‘rtacha miqdorlarni hisoblash orqali o‘rganilayotgan to‘plamda kechadigan 
qonuniyatlarni tendentsiyalarni aniqlash va o‘rganish mumkin. Parrandachilik tarmog‘ida foydalaniladigan 
bunday statistik ko‘rsatkichlar sarasiga parrandalar mahsuldorligi (bir ona tovuq hisobiga olingan tuxum, par-
randalarning o‘rtacha vazni), parrandalarning o‘rtacha yillik bosh soni, parrandachilik sohasida faoliyat qiladigan 
xodimlarning o‘rtacha daromadi va boshqalar.

yatini yagona ko‘rsatkich orqali aks ettirib bo‘lmaydi. Bunday hollarda statistik ko‘rsatkichlar tizimidan foydala-
niladi.

M A V Z U G A  O I D  A D A B I Y O T L A R  T A H L I L I
Chorvachilik statistikasi bo‘yicha ilmiy va o‘quv adabiyotlarida turli mualliflar statistik ko‘rsatkichlarning turli 

tizimlarini taklif qiladilar, ularning aksariyati fundamental farqlarga ega emas va farq faqat hisob ma’lumotla-
rining to‘liqlicha ekanligidir.

X.Xo‘jaqulov chorvachilik tarmog‘idagi ko‘rsatkichlar tizimini ikki toifaga ajratadi:

● hayvon va parranda bosh soni va tarkibi ko‘rsatkichlari;

● chorvachilik mahsuloti ko‘rsatkichlari [8].

A.A.Zinchenko o‘z tadqiqotlarida chorvachilikda qishloq xo‘jalik hayvonlari miqdori ko‘rsatkichlari, chor-
vachilik mahsuloti ko‘rsatkichlari, chorva mahsuldorligi ko‘rsatkichlari va chorva mahsulotlari ishlab chiqarish 
sharoitlarini tavsiflovchi ko‘rsatkichlarga ajratadi [5].

A.I.Gozulov esa bu ko‘rsatkichlarga qo‘shimcha ravishda yem-ozuqa bazasi ko‘rsatkichlarini kiritadi [3].

N.K.Koborov o‘z izlanishlarida bu ko‘rsatkichlar tizimini yanada to‘ldirib, ularni:

● qishloq xo‘jaligi mollarining soni va tarkibining ko‘rsatkichlari;

● qishloq xo‘jalik mollarini qayta yetishtirish ko‘rsatkichlari;

● chorvachilik mahsulotlarining ko‘rsatkichlari;

● chorvachilikni ishlab chiqarishini tashkil etish ko‘rsatkichlari;

● ozuqa (yem-xashak) bazasi ko‘rsatkichlariga ajratadi [16].

B.I.Bashkatov darsligida ularni:.

● qishloq xo‘jalik mollari sonining tur va zoti bo‘yicha miqdori hamda tarkibining ko‘rsatkichlari;

● mollar sonini qayta ishlab chiqarishning ko‘rsatkichlari;

● yemxashak bazasi, ozuqa sarflanishi hamda mollarni boqish darajasi holatining ko‘rsatkichlari;

● zootexnik chora-tadbirlarning ko‘rsatkichlari;

● ayrim turdagi chorvachilik mahsulotlari ishlab chiqarish hajmining ko‘rsatkichlari;

● chorvachilik mahsulotlari sifatining ko‘rsatkichlari;

● chorvachilik mahsulotlari nobudgarchiligining ko‘rsatkichlariga ajratadi [2].

Ko‘rib chiqilgan chorvachilik statistikasi ko‘rsatkichlarining tizimi takomillashtirilishi va hozirgi bosqichdagi 
chorvachilik statistikasiga daxldor bo‘lgan qator ko‘rsatkichlar bilan to‘ldirilishi mumkin. Ko‘rsatkichlar tizimi-
dagi mazkur to‘ldirishlar bozor munosabatlarining rivojlanishi bilan bog‘liq bo‘lgan mamlakat iqtisodiyotida yuz 
berayotgan o‘zgarishlar tufayli ...qishloq xo‘jaligi statistikasi ko‘rsatkichlarining sifati, ishonchliligi va shaffofligini 
yanada oshirishdan iborat [1].

Ko‘rsatkichlar tizimining ko‘proq umumiylashtirilganini X.Xo‘jaqulov taklif qiladi. Mazkur tizim ko‘rsat-
kichlarning ikkita umumlashtiruvchi blokini o‘ziga qamrab oladi:

● hayvon va parrandalar boshining soni va tarkibining ko‘rsatkichlari;

● chorvachilik mahsulotlarining ko‘rsatkichlari:

● hayvon va parranda yetishtirish mahsuloti, sut yetishtirish, jun yetishtirish, tuxum yetishtirish, asal 
yetishtirish [8].

A.A.Zinchenkoning ishida o‘z ichiga ko‘rsatkichlarning quyidagi to‘rtta blokini qamrab oluvchi batafsilroq 
ko‘rsatkichlar tizimi keltirilgan.

● qishloq xo‘jalik hayvonlari miqdorining ko‘rsatkichlari;

● chorvachilik yalpi mahsulotining ko‘rsatkichlari;

● hayvonlar mahsuldorligining ko‘rsatkichlari;

● ishlab chiqarishning moddiy sharoiti va xarakterini tavsiflovchi ko‘rsatkichlar [8].

A.I.Gozulovning ilmiy yondashuvlarida keltirilgan chorvachilik mahsulotlari ko‘rsatkichlarining tizimi ham, 
shuningdek, ko‘rsatkichlarning to‘rtta blokini qamrab oladi, lekin sifat jihatidan ularning farqi unchalik katta 
emas. Dastlabki uchta blokning bir-biriga to‘la mos kelgani holda, to‘rtinchi blok ozuqa (yem-xashak) bazasi 
ko‘rsatkichlarini o‘z ichiga oladi [3].

N.K.Koborov muharrirligi ostida yozilgan darslikda 5 ta blokli ko‘rsatkichlar tizimi ko‘rib chiqilgan [16]. Shuni 
ta’kidlash kerakki, mazmunan bu darslik yuqorida ko‘rib chiqilgan ishlarga o‘xshash va ishlab chiqarishni tashkil 
etish ko‘rsatkichlari bilan to‘ldirilganligi uchun to‘laroq hisoblanadi. Mazkur ko‘rsatkichlar tizimi quyidagi ko‘ri-
nishga ega:

● qishloq xo‘jaligi mollarining soni va tarkibining ko‘rsatkichlari haqida;

● qishloq xo‘jalik mollarini qayta yetishtirish ko‘rsatkichlari haqida;

● chorvachilik mahsulotlarining ko‘rsatkichlari haqida;

● chorvachilikni ishlab chiqarishini tashkil etish ko‘rsatkichlari haqida;

● ozuqa (yem-xashak) bazasi ko‘rsatkichlari haqida.

T A D Q I Q O T  M E T O D O L O G I YA S I
Tadqiqot metodologiyasini parrandachilikda statistik ko‘rsatkichlar tizimini shakllantirish oshirish bo‘yicha 

mamlakatimiz hamda xorijiy olimlarning olib borgan ilmiy tadqiqot natijalari,shuningdek, O‘zbekiston Respub-
likasi Vazirlar Mahkamasining “Qishloq xo‘jaligi sohasida statistik ma’lumotlar bazasini kengaytirish va tako-
millashtirish chora-tadbirlari to‘g‘risida”gi 2021-yil 26-fevral, 104-sonli Qarori va qishloq xo‘jaligi sohasidagi 
statistik ko‘rsatkichlar tizimini shakllantirish bo‘yicha Prezident huzuridagi Davlat statistika agentligi tamonidan 
amalga oshirayotgan chora tadbirlar tashkil etadi. Shu bilan birga, rivojlangan xorijiy mamlakatlarda parran-
dachilikda ko‘rsatkichlar tizimini modellashtirish va prognozlashtirishning o‘ziga xos xususiyatlarini o‘rganish, 
O‘zbekistonda parrandachillikni yanada rivojlantirish va davlat tamonidan qo‘llab-quvvatlash chora tadbirlarini 
amaliyotga kiritishda katta turtki bo‘lishi mumkin. Shu nuqtai nazardan ushbu tadqiqotning metodologik jihati 
mamlakatimizda parrandachilikda statistik ko‘rsatkichlar tizimini shakllagtirish va takkomillashtirish g‘oyalarini 
amaliyotga joriy yetish yo‘llarini asoslashdan iborat.

T A H L I L  V A  N A T I J A L A R
Statistik ko‘rsatkichlar muayyan hodisalar va jarayonlarning umumlashtiruvchi hajmlarni va miqdoriy nis-

batlarni ifodalovchi kategoriyadir. Ushbu ko‘rsatkichlar muayan hudud va turli vaqt oraliqlarida chorvachilik 
tarmog‘ining holati, rivojlanishi hamda chorva mahsulotlarini iste’mol qilish barqarorligiga obyektiv baho berishi 
imkonini beradi.

Statistik ko‘rsatkichlar, deb ma’lum makon va zamon sharoitida ommaviy hodisa va jarayonlarning holatini, 
rivojlanishini, tuzilishini, o‘zaro bog‘lanishlarini ifodalovchi me’yorlar tushuniladi [9].

Statistik ko‘rsatkichlar tizimi – bu shunchaki alohida olingan ko‘rsatkichlar yig‘indisi bo‘lmay, balki amalda 
mavjud belgi va hodisalarning o‘zaro aloqalarini aks ettiruvchi dialektik yagona birligidir.

Shuning uchun chorvachilikning statistik ko‘rsatkichlar tizimini yaratishda iqtisodiy va statistik yondashuv-
larni farqlagan holda ma’lum talablarga qat’iy rioya qilish kerak.

Ko‘rsatkichlar tizimini yaratishda iqtisodiy talablar quyidagilarni o‘z ichiga oladi: iqtisodiy qonunlarga 
muvofiq kelishi, ijtimoiyiqtisodiy rivojlanishning hozirgi bosqichida iqtisodiy siyosatning mohiyatini adekvat aks 
ettirish, o‘rganilayotgan hodisaning o‘ziga xos xususiyatlarini hisobga olish va o‘rganilayotgan hodisaning aniq 
ifodalashi.

Statistik ko‘rsatkichlar tizimini yaratishga qo‘yiladigan statistik talablarga quyidagilar kiradi: ko‘rsatkichlar 
tizimining iqtisodiystatistik tadqiqotlarning maqsad va vazifalariga muvofiqligi, tizim ko‘rsatkichlarining taqqos
lamaligini ta’minlash, ularni hisoblashning yagona metodologiyasining mavjudligi, tizim ko‘rsatkichlari o‘rtasi-
dagi mantiqiy bog‘liqlik, o‘rganilayotgan obyektni aks ettirishning kompleksligi va to‘liqligi.

Bundan tashqari, quyidagilar zarur: maksimal tahliliy daraja, statistik ma’lumotlarni olishning joriy tizimiga 
asoslangan ishonchli axborot bazasining mavjudligi, natijalarni iqtisodiy talqin qilish imkoniyati, natijalarning 
yaxlitligi, uzluksizligi va tizimning bir xil davriyligi. Mamlakat iqtisodiyotidagi o‘zgarishlar bilan birga statistik 
ko‘rsatkichlar tizimi ham o‘zgarishi kerak.

SHozirgi vaqtda ko‘rsatkichlar tizimini yaratishning asosiy amaliy va uslubiy yondashuvlari qayta ko‘rib 

chiqilmoqda. Bu ayniqsa muhimdir, chunki ijtimoiy hodisalarning ijtimoiy-iqtisodiy tabiatidagi barcha o‘zgarishlar 
statistik ko‘rsatkichlar tizimida eng aniq namoyon bo‘ladi.

Shunday qilib, yuqorida sanab o‘tilgan talablardan kelib chiqqan holda, chorvachilik statistikasi ko‘rsat-
kichlari tizimi quyidagilarni ta’minlashi kerak: tarmoq holatini har bir bosqichda ishonchli va har tomonlama yori-
tish; uning rivojlanish qonuniyatlarini va eng muhim o‘zaro bog‘liqlarini ochib berishi; ishlab chiqarish samara-
dorligini baholash va uni tartibga solish chora-tadbirlari; mavjud nomutanosibliklarni va ularni bartaraf etishning 
imkoniy yo‘llarini aniqlash, shuningdek, mavjud zaxiralardan foydalanish.

Parrandachilik statistikasi ko‘rsatkichlari tizimi har doim tarmoqning holatini ishonchli va har tomonlama 
qamrab olishi, uning rivojlanishidagi qonuniyatlarini va eng muhim o‘zaro bog‘liqlarni ochib berishi, ishlab chiqa-
rish samaradorligini va uni tartibga solish choralarini baholashi, mavjud nomutanosibliklarni ochib berishi, ularni 
bartaraf etish va mavjud zaxiralardan foydalanishning mumkin bo‘lgan yo‘llarini ko‘rsatishi kerak.

Bu tizim birinchi navbatda ikkita maxsus ko‘rsatkichlarni qamrab oladi:

1. Qishloq xo‘jalik parrandalarining bosh soni ko‘rsatkichlari - soni, tarkibi, sifati, harakati va foydalanish 
ko‘rsatkichlari. Bu qishloq xo‘jalik parrandalarining doimiy yangilab borish (parvarishlash) zarurati bo‘lib, 
u podani ko‘paytirishning maxsus ko‘rsatkichlarini o‘rganishni talab qiladi.

2. Parrandachilikning yalpi mahsuloti ko‘rsatkichlari (hajmi, tarkibi, sifati, shakllanishi va harakati), parran-
dalarning mahsuldorligi, donli ekinlarning hosil va hosildorligi ko‘rsatkichlari bilan mos kelgan kelgan 
holda).

Parrandachilik mahsulotlari ishlab chiqarish dinamikasining o‘zgarishiga ikki omil ta’sir qilgan. Birinchidan 
parrandalar bosh soni va ularning mahsuldorligi.

X U L O S A  V A  T A K L I F L A R
Statistik ko‘rsatkichlarni shakllantirishda, hisoblashda, o‘rganilayotgan hodisalarni adekvat ifodalash uchun 

quyidagi qoidalarga rioya qilingani ma’qul:

1) iqtisodiy nazariya va statistika metodologiyasiga suyangan holda hisoblangan ko‘rsatkichlar iloji boricha 
o‘rganilayotgan hodisalarning mohiyatini ifodalab, ularga miqdoriy baho bersin, umummilliy tushun-
chalar bilan bog‘liqligi;

2) ko‘rsatkichlar hisoblanayotgan asos ma’lumotlarning har tomonlama to‘liqligi;

3) boshlang‘ich asos ma’lumotlar va hisoblash texnologiyasi bo‘yicha ularni taqqoslash mumkinligini va 
ishonchliligini ta’minlash;

4) hodisa va predmetlarni o‘rganish, tushunish uchun uni yoymoq, tuzuvchi bo‘laklarga bo‘lmoq, uni ayrim 
belgilarini ajratmoq, ya’ni tahlil qilish. Ma’lumki, o‘rganilayotgan predmetni xayolan bo‘laklarga bo‘lish 
tahlil deyiladi;

5) tahlil (analiz) bilan sintez qilishni ta’minlash;

6) induktsiya va deduktsiyani ta’minlanish, ya’ni ko‘rsatkichlarni hisoblashda fikrni yakkalikdan umumiyga 
qarab (yoki teskarisi) harakatni ta’minlash.

Shunday qilib, yuqorida sanab o‘tilgan talablardan kelib chiqqan holda chorvachilikning muhim tarmoqla-
ridan biri sifatida parrandachilik statistikasining tizimi quyidagilarni ta’minlashi kerak:

● tarmoqning har bir bosqichdagi holatini ishonchli va har taraflama yoritish;

● uning taraqqiyotidagi qonunlarni hamda eng mohiyatli o‘zaro bog‘liqliklarni ochib berish;

● ishlab chiqarishni amalga oshirish hamda uni tartibga solib turish chora-tadbirlarining samaradorligini 
baholash;

● mavjud bo‘lgan nomutanosibliklarni aniqlash va ularni bartaraf etishning yo‘llarini belgilash.

Parrandachilik statistikasida ikki turdagi statistik to‘plamlar bilan shug‘ullaniladi:

● kuzatish birligi hisoblangan qishloq xo‘jalik parrandalariga ega qishloq xo‘jaligi korxonalari (tijorat kor-
xonalari), fermer xo‘jaliklari va dehqon(aholi xo‘jaliklari):

● turi, jinsi, yoshi, vazni, mahsuldorlik, salomatlik holati, foydalanish xarakteri belgilariga ega qishloq 
xo‘jalik parrandalari.

Parrandachilik statistikasining ko‘rsatkichlarini olish va tahlil qilish hududiy, ijtimoiy va tarmoq kesimida 
amalga oshiriladi. Obyektiv mavjud ko‘rsatkichlar tizimini to‘liqligi va qamrab olish darajasi boshqaruv dara-
jasiga, axborot-tahlil vazifalariga bo‘lgan ehtiyojga, uni o‘rganishning moddiy va boshqa imkoniyatlariga bog‘liq.

